Meddwl am Marc


Pennod 1 adnodau 40-45. 

Dyn yn diodde o’r gwahanglwyf

Roedd y dyn yn yr hanes yn amlwg wedi dioddef yn ofnadwy oherwydd y gwahanglwyf. Byddai blynyddoedd o neb yn ei gyffwrdd, o fethu â byw gyda’i deulu na rhannu cwmni gyda phobl eraill, wedi ei wneud yn unig iawn.  Does dim rhyfedd iddo fynd ar ei liniau o flaen Iesu a gofyn am iachâd. Er ei fod yn dioddef yn ofnadwy doedd e’n amau dim fod gan Iesu’r gallu i’w wella. 

A fyddai Iesu’n risgio wrth ei gyffwrdd?
Mae Iesu’n dangos ei gariad at y dyn wth ddweud ei fod eisiau ei wella (adn 41). Mae’n ei gyffwrdd mae’n ei wella , ac mae’r gwahanglwyf yn ei adael yn syth. Mae’n dweud wrtho am fynd at yr offeiriad er mwyn profi’r wyrth ac er mwyn byw unwaith eto gyda phobl.  Roedd Lefiticus 14:1-32  yn dysgu hynny i Iddewon.

· Pam oedd Iesu’n dweud wrth y dyn am wneud hynny?  Beth ydych chi’n meddwl? 

 Er i Iesu rybuddio’r dyn yn llym na ddylai ddweud wrth neb am ei iachád, ni wrandawodd ac aeth,

“o gwmpas yn dweud _____ _____ beth oedd wedi digwydd”(adn 45)

Cwestiwn: Beth mae iacháu’r dyn yn dweud wrthon ni am gariad Iesu? Oedd ofn arno i gyffwrdd â’r dyn?  Pan oedd pawb arall yn gwrthod y dyn â’r gwahanglwyf beth oedd Iesu’n gwneud?

Am fod llawer o bobl yn dilyn Iesu roedd hi’n anoddach iddo wneud ei waith. Dydy Iesu ddim eisiau pobl yn ei ddilyn am iddyn nhw glywed amdano’n iacháu a gwneud gwyrthiau. Dydy e ddim am gael ei nabod fel consuriwr y ganrif gyntaf –  rhyw David Blaine neu David Copperfield.  Mae gwaith mwy gan Iesu, sef mynd i’r groes a rhannu’r newyddion da ar y ffordd. 

Gweddi: Rho dy law ar ein bywyd a iachâ ni o beth bynnag sy’n ein poeni. Gweithia dy gariad trwyddon ni at bobl eraill.  Gofynnwn hyn er mwyn dy enw’n unig.  Amen

